
শ্রী মল্লিকার্জুন মংগলাশাসনম



 
 

উমাকাংতায় কাংতায় কামিতার্থ প্রদায়িনে 
শ্রীগিরীশায় দেবায় মল্লিনাথায় মংগলম ||

সর্বমংগল রূপায় শ্রী নগেংদ্র নিবাসিনে 
গংগাধরায় নাথায় শ্রীগিরীশায় মংগলম ||

সত্য়ানংদ স্বরূপায় নিত্য়ানংদ বিধায়নে 
স্তুত্য়ায় শ্রুতিগম্য়ায় শ্রীগিরীশায় মংগলম ||

মুক্তিপ্রদায় মুখ্য়ায় ভক্তানুগ্রহকারিণে 
সুংদরেশায় সৌম্য়ায় শ্রীগিরীশায় মংগলম ||

শ্রীশৈলে শিখরেশ্বরং গণপতিং শ্রী হটকেশং 
পুনস্সারংগেশ্বর বিংদুতীর্থমমলং ঘংটার্ক সিদ্ধেশ্বরম |
গংগাং শ্রী ভ্রমরাংবিকাং গিরিসুতামারামবীরেশ্বরং 
শংখংচক্র বরাহতীর্থমনিশং শ্রীশৈলনাথং ভজে ||

হস্তেকুরংগং গিরিমধ্য়রংগং শৃংগারিতাংগং গিরিজানুষংগম 
মূর্দেংদুগংগং মদনাংগ ভংগং শ্রীশৈললিংগং শিরসা নমামি ||

